
Татарстан Республикасы Ютазы район 

Советының 29.10.2021 ел, № 82 карары белән 

расланган Татарстан Республикасы Ютазы 

муниципаль районы территориясендә  

муниципаль торак контроле турында 

Нигезләмәгә өстәмәләр кертү хакында 

 

 

Россия Федерациясе Конституциясе, Россия Федерациясе Торак кодексы, 

«Россия Федерациясендә җирле үзидарә оештыруның гомуми принциплары 

турында» 2003 елның 06 октябрендәге 131-ФЗ номерлы Федераль закон, «Россия 

Федерациясендә дәүләт контроле (күзәтчелеге) һәм муниципаль контроль турында» 

2020 елның 31 июлендәге 248-ФЗ номерлы Федераль закон, «Дәүләт контролен 

(күзәтчелеген) һәм муниципаль контрольне гамәлгә ашырганда юридик затларның 

һәм индивидуаль эшкуарларның хокукларын яклау турында» 2008 елның 26 

декабрендәге 294-ФЗ номерлы Федераль закон, «Татарстан Республикасында җирле 

үзидарә турында» 2004 елның 28 июлендәге 45-ТРЗ номерлы Татарстан 

Республикасы Законы, Ютазы район Советының 2020 елның 28 апрелендәге 45-ТРЗ 

номерлы карары белән расланган «Татарстан Республикасы Ютазы муниципаль 

районы» муниципаль берәмлеге Уставы нигезендә, Татарстан Республикасы Ютазы 

район Советы карар кабул итә: 

 

  1. Татарстан Республикасы Ютазы район Советының 2021 елның 29 

октябрендәге 82 номерлы карары белән расланган Татарстан Республикасы Ютазы 

муниципаль районы территориясендә муниципаль торак контроле турында 

Нигезләмәгә түбәндәге өстәмәләр кертергә: 

  1.1. Түбәндәге эчтәлекле 8 статья өстәргә: 

  «8. Муниципаль контрольне гамәлгә ашыру кысаларында тикшерелә 

торган мәҗбүри таләпләрне бозу куркынычы индикаторлары исемлеге 

 

  1. Вәкаләтле органга муниципаль торак фондының торак урыннары булган 

күпфатирлы йортта биналарның милекчеләре булган граждан яисә оешмадан, 

күпфатирлы йортта муниципаль торак фондының торак урыннарыннан 

файдаланучылар булган гражданнардан, дәүләт хакимияте органнарыннан, җирле 

үзидарә органнарыннан, массакүләм мәгълүмат чараларыннан контрольдә 

тотылучы затның эшчәнлегендә түбәндәге мәҗбүри таләпләрдән бер генә булса да 

тайпылу турында  мөрәҗәгать керү: 

  а) муниципаль торак фондының торак урынын торак булмаган бинага 

күчерүне гамәлгә ашыру тәртибенә;  



 
 

  б) күпфатирлы йортта муниципаль торак фондының торак урыннарын 

үзгәртеп төзү һәм (яисә) яңадан урнаштыру тәртибенә; 

  в) күпфатирлы йортларда һәм торак йортларда муниципаль торак фондының 

торак урыннарыннан файдаланучыларга коммуналь хезмәтләр күрсәтүгә; 

  г) муниципаль торак фондының торак урыннарыннан инвалидларның 

файдалана алуын тәэмин итүгә; 

  д) муниципаль торак фондының торак урыннарыннан йорт эчендәге һәм 

квартал эчендәге газ җиһазларыннан файдаланганда һәм карап тотканда 

куркынычсызлыкны тәэмин итүгә. 

  2. Вәкаләтле органга муниципаль торак фондының торак урыннары булган 

күпфатирлы йортта биналарның милекчеләре булган граждан яисә оешмага, 

күпфатирлы йортта муниципаль торак фондының торак урыныннан файдаланучы 

булып торучы гражданга, дәүләт хакимияте органнарыннан, җирле үзидарә 

органнарыннан, массакүләм мәгълүмат чараларыннан муниципаль торак фондына 

карата хокук бозулар фактлары турында, Россия Федерациясе Торак кодексының 

20 статьясындагы 1 өлешендә билгеләнгән мәҗбүри таләпләрне бозу фактлары 

турында мәгълүмат, Россия Федерациясе Торак кодексының 20 статьясындагы 1 

өлешендә билгеләнгән мәҗбүри таләпләр, әлеге статьяның 1 пунктында 

күрсәтелгән мөрәҗәгатьләрдән һәм 248-ФЗ номерлы Федераль законның 66 

статьясындагы 12 өлеше нигезендә планнан тыш контроль (күзәтчелек) чараларын 

үткәрү өчен нигез булган мөрәҗәгатьләрдән тыш, әлеге мөрәҗәгать килгәнчегә 

кадәр бер ел дәвамында контрольлек итүче затка шундый ук мәҗбүри таләпләрне 

бозуга юл куймау турында кисәтүләр игълан ителгән булса. 

  3. Узган елның шул ук чоры белән чагыштырганда (ай, алты ай, унике ай) һәм 

(яки) алдагы календарь елының шушы ук чоры белән чагыштырганда, вакыт 

берәмлегенә мөрәҗәгать итүләрнең ике тапкыр һәм аннан күбрәк артуы (ай, алты 

ай, унике ай), вәкаләтле орган адресына күпфатирлы йортта биналарның 

милекчеләре булган гражданнардан яисә оешмалардан, муниципаль торак 

фондының торак урыннары булган оешмалардан, күпфатирлы йортта муниципаль 

торак фондының торак урыннарыннан файдаланучылар булган гражданнардан, 

дәүләт хакимияте органнарыннан кергән мәгълүматлардан, дәүләт хакимияте 

органнарыннан кергән мәгълүматлардан, муниципаль торак фондына карата Россия 

Федерациясе Торак кодексының 20 статьясындагы 1 өлешендә билгеләнгән 

мәҗбүри таләпләрне бозу фактлары турында җирле үзидарә органнары, массакүләм 

мәгълүмат чараларыннан мәгълүмат керүе. 

  4. Вәкаләтле органга көн тәртибендәге шундый ук мәсьәләләр буенча хәл 

ителгән муниципаль торак фондының торак урыннары булган күпфатирлы 

йорттагы урыннар милекчеләренең гомуми җыелышының ике ай рәттән һәм аннан 

да күбрәк беркетмәләре керү. 

  5. Өч ай дәвамында муниципаль торак фондының торак урыннары булган 

граждан яисә оешмадан, күпфатирлы йортта муниципаль торак фондының торак 

урыныннан файдаланучы гражданнан, дәүләт хакимияте органнарыннан, җирле 

үзидарә органнарыннан, массакүләм мәгълүмат чараларыннан һәм торак-

коммуналь хуҗалыкның дәүләт мәгълүмат системасында контрольдә тотылучы зат 

тарафыннан урнаштырылган мәгълүматларның (белешмәләрнең) туры килмәвенең 

биш факты ачыклануы. 

  6. Бер үк муниципаль торак контроле объектында өч ай рәттән берничә 

тапкыр (ике һәм аннан күбрәк) булган авария очраклары». 



 
 

  2. Әлеге карарны Татарстан Республикасының хокукый мәгълүмат рәсми 

порталында http://pravo.tatarstan.ru/ адресы буенча бастырып чыгарырга һәм 

Татарстан Республикасы Ютазы муниципаль районы сайтында Татарстан 

Республикасы Дәүләт хакимияте һәм җирле үзидарә органнарының «Рәсми 

Татарстан» Бердәм Порталы составында «Интернет» мәгълүмат-телекоммуникация 

челтәрендә http://jutaza.tatarstan.ru/ адресы буенча урнаштырырга. 

  3. Әлеге карар рәсми басылып чыккан көненнән үз көченә керә.  

  4. Әлеге карарның үтәлешен тикшереп торуны Татарстан Республикасы 

Ютазы район Советының законлылык, регламент һәм җирлекләр Советлары белән 

үзара хезмәттәшлек буенча даими комиссиягә йөкләргә.   

       

 

         Татарстан Республикасы    

          Ютазы муниципаль районы  

         Башлыгы - 

         Татарстан Республикасының   

         Ютазы район Советы Рәисе                                              А.Ә. Шәфигуллин.                                                                                                                                                                                                             

